
HYRJE 

Dogana e Kosovës ka si synim rekrutimin e stafit në mënyrë që të ofrojë shërbime sa më profesionale në 

fushën e autorizimeve të dhëna. Në përputhje me Kodin Doganor dhe të Akcizave, si dhe akteve të tjera 

ligjore, vendet e lira plotësohen nëpërmjet konkursit publik dhe procedurave të konkurrimit dhe rekrutimit  

të aplikueshme nga Dogana e Kosovës. 

Ne si organizatë shquhemi për një kulturë produktive, me stafin në qendër të vëmendjes dhe ofrojmë 

mundësi zhvillimi përmes trajnimeve, eksperiencave dhe sfidave, prandaj presim të punësojmë staf të 

gatshëm për këto sfida. Ndryshimet në Doganën e Kosovës janë të shpeshta me qëllim që ajo t’i shërbejë 

publikut dhe komunitetit të biznesit me efikasitetin më të lartë dhe për këtë kërkohet përkushtim, 

kreativitet dhe përpjekje nga stafi. 

Mundësitë për zhvillim karriere janë në dispozicion dhe Dogana e Kosovës mirëmban sistemin e zhvillimit 

të karrierës bazuar në meritë. 

ÇFARË DUHET TË DINI? 

Në çdo fazë të procesit do t’i keni instruksionet me shkrim lidhur me procesin e seleksionimit. Në 

çdo fazë të testimit do të informoheni me kohë për rezultatin e arritur, përmes faqes zyrtare të Doganës 

së Kosovës në adresën: https://dogana.rks-gov.net. 

 

Procesi i rekrutimit në një përmbledhje 

Mënyra jonë për të rekrutuar bazohet në vlerat tona duke qenë sa më të hapur, prandaj do të ofrojmë në 

mënyrë transparente informacionin lidhur me procesin e rekrutimit të oficerëve doganorë të përmbledhur 

si në vijim: 

Aplikacioni                                  Plotësoni formularin e aplikimit dhe i bashkëngjitni dokumentet e       

                                                       kërkuar sipas konkursit 

 

                                                  Përzgjedhja në bazë të aplikacionit dhe dokumenteve  të paraqitura,  

Përzgjedhja                                  verifikimi nëse  aplikimi është plotësuar në përputhje me  

                                                 udhëzimet  dhe se përmbushen kriteret e aplikimit të përcaktuara  

                                                 me konkurs.  

  

Testi me shkrim                        Testimi   me shkrim nga fushëveprimi doganor, njohuri të  

                                                  përgjithshme dhe logjike.                         

Intervista                                         Vlerësimi i kandidateve lidhur me  aftësitë dhe  njohuritë e kërkuara. 

                                     

                                                       

Lidhja e kontratës                         Integrimi i kandidatëve të përzgjedhur në punë si dhe ofrimi i trajnimit   

                                                    bazik për oficer doganor. 

 

 

                  

                     APLIKIMI 

                         

 

KUSHTET MINIMALE PËR APLIKIM 

 

Për pozitën oficer doganor ka të drejtë të konkurrojë secili person që  i plotëson kriteret, si më poshtë: 

 

1. Të jetë shtetas i Republikës së Kosovës; 

2. Të ketë zotësi të plotë për të vepruar; 

3. Të jetë i moshës tetëmbëdhjetë (18) deri tridhjetë (30) vjeç; 

4. Të jetë në gjendje të mirë shëndetësorë dhe i aftë fizikisht për të kryer detyrat e dhëna;  

5. Të ketë diplomë universitare të kualifikimit bachelor ose kualifikim të barasvlershëm - preferohet në 

drejtësi, ekonomi, kimi, farmaci, biologji, teknologji dhe doganë.  

6. Të japë informacionin e kërkuar në lidhje me punën e tij të mëparshme ose ndonjë çështje tjetër që lidhet 

me pranimin e tij në doganë; 

7. Dëshmi nga organet kompetente (Gjykata) se personi nuk është i dënuar ose ndaj tij nuk është duke u 

zhvilluar procedurë penale e cila ndiqet sipas detyrës zyrtare; 

8. Të ketë reputacion të lartë profesional dhe integritet personal. 

 

DOKUMENTACIONI I NEVOJSHËM PËR APLIKIM: 

 

1. Fotokopja e letërnjoftimit ose pasaportës; 

2. Kopje të diplomës universitare dhe përgatitjeve të tjera profesionale të kandidatit, ndërsa kandidatët 

që kanë përfunduar shkollimin jashtë vendit kopja e diplomës e nostrifikuar.  

3. Vërtetimin nga gjykata që nuk është i dënuar dhe që nuk është nën hetime të jenë të vlefshme dhe të 

nxirën pas datës së shpalljes së konkursit. 

Kujdesuni që aplikacionit t’i bashkëngjisni të gjitha dokumentet e kërkuara sipas konkursit. Po ashtu, 

kujdesuni që dokumentacioni i kërkuar të jetë i qartë në mënyrë që përmbajta e të dhënave të jetë lehtësisht 

e lexueshme. 
 

Aplikacioni i plotësuar në mënyrë të mangët dhe i paraqitur me vonesë apo dokumentacioni jo i plotë 

mund të çojnë në refuzimin e aplikimit. 

 

 

 

                        PËRZGJEDHJA FILLESTARE E APLIKACIONEVE  

 

Fillimisht do të bëhet përzgjedhja e aplikacioneve në bazë të dokumenteve të paraqitura dhe do të 

verifikohet nëse aplikimi dhe dokumentet shoqëruese janë të plotësuara në përputhje me udhëzimet dhe 

se kandidati përmbush kriteret e aplikimit të përcaktuara me konkurs. Pas shqyrtimit të aplikimit, Dogana 

mund ta diskualifikojë kërkesën për punësim (aplikacionin) nga procedurat e mëtejme, pasi të sigurohet 

që aplikacioni nuk është plotësuar saktë ose nuk i plotëson kërkesat e konkursit. 

 

 

 Varësisht nga numri i pozitave të lira, Dogana do të krijojë listën e kandidateve që kanë grumbulluar më 

së shumti pikë nga procesi i vlerësimit të aplikacioneve, të cilët do t’i nënshtrohen testit me shkrim, duke 

respektuar kriterin minimal, që për test me shkrim të paraqiten së paku tre (3) kandidatë për një pozitë të 

lirë. Dogana e Kosovës gëzon të drejtën ligjore për prerjen listës së kandidateve respektivisht krijimin e 

listës së ngushtë që do t’i nënshtrohen testit me shkrim, duke u bazuar në lartësinë e pikëve,   në rastet kur 

numri i  aplikantëve që kanë  plotësuar kërkesat e konkursit është më i lartë se dhjetë (10) kandidatë të 

përshtatshëm për një pozitë të lirë.  

 

Kandidati i cili nuk përzgjidhet për pjesëmarrje në proceset e mëtejme rekrutuese, njoftohet me shkrim, 

për arsyet e diskualifikimit nga Komisioni dhe udhëzohet për mjetin juridik.  

 

       

 

PROCEDURA E TESTIMIT 

 

Procedura e testimit mbahet sipas radhitjes vijuese:  

a. Testi me shkrim dhe  

b. Intervista me gojë.  

                     TESTI ME SHKRIM 

 

Kandidatët e suksesshëm, të cilët i kanë përmbushur kriteret nga përzgjedhja në bazë të dokumenteve të 

paraqitura, i nënshtrohen procedurës së testit me shkrim. Testi me shkrim mbahet “online”, përbëhet nga  

pesëdhjetë (50)  pyetje dhe  përmban kërkesa për njohuri të përgjithshme nga fushë veprimtaria doganore, 

njohuri të përgjithshme dhe logjike.   

 

Testi me shkrim konsiderohet i kaluar, nëse kandidati ka kaluar pragun në minimum prej 70% të totalit të 

pikëve të testit me shkrim. Kandidati i cili nuk e arrin këtë prag, diskualifikohet nga procesi.  

 

 

 

                 INTERVISTA ME GOJË 

 

Intervistës me gojë mund t’i nënshtrohen kandidatët të cilët kanë kaluar pragun e kalueshmërisë së testit 

me shkrim, mirëpo  Dogana e Kosovës gëzon të drejtën ligjore për prerjen e listës së kandidatëve dhe 

krijimin e listës së ngushtë të cilët do t’i nënshtrohen intervistës me gojë, duke u bazuar në lartësinë e 

pikëve, në rastet kur numri i të aplikuarve që kanë kaluar pragun e kalueshmërisë së testit me shkrim, 

është më i lartë se dhjetë (10) kandidatë të përshtatshëm për një pozitë të lirë. 

 

Qëllimi i intervistës me gojë është të vlerësojë kandidatin, aftësitë dhe shkathtësitë e tij profesionale, 

aftësitë për të analizuar dhe për të reaguar në mënyrë të duhur në kushtet e një stresi minimal ose tjetër, 

vendimmarrjen, motivimin dhe përshtatshmërinë e kandidati për t’u bërë oficer doganor. 

 

Intervista me gojë konsiderohet e suksesshme, nëse kandidati ka kaluar pragun prej 50% të totalit të 

pikëve/përqindjes nga intervista. Kandidati i cili nuk e arrin këtë prag, diskualifikohet nga procesi.  

 

 

NJOFTIMI I KANDIDATËVE PËR ORARIN E TESTIT ME SHKRIM DHE INTERVISTËS 

 

Njoftimi i kandidatëve për orarin dhe lokacionin e mbajtjes së testit me shkrim dhe intervistës me gojë 

do të bëhet së paku dhjetë (10) ditë kalendarike para datës së testit me shkrim, respektivisht intervistës 

me gojë. 

 

Informimi i kandidatëve lidhur me fazën e testit me shkrim dhe intervistën me gojë do të publikohet 

në ueb faqen zyrtare të Doganës së Kosovës: https://dogana.rks-gov.net. 

 

 

 

https://dogana.rks-gov.net/puna

REZULTATI I PËRGJITHSHËM 

 

Rezultati i përgjithshëm përcaktohet nga shuma totale e rezultatit të testit me shkrim, që do të ketë vlerë 

50% dhe rezultatit të intervistës me gojë 50%.  

 

            E DREJTA NË ANKESË 

Kandidatët e pakënaqur me rezultatet e publikuara nga Dogana, qoftë nga procesi i përzgjedhjes së 

aplikacioneve, testit dhe intervistës mund të ushtojnë të drejtën e ankesës. 

 

Ankesa mund të parashtrohet brenda afatit  prej pesë (5) ditëve të punës pas pranimit të njoftimit nga 

proceset e përzgjedhjes, pranë Sektorit të Burimeve Njerëzore (zyrat e Doganës së Kosovës, lagjja 

Veternik) apo përmes postës elektronike personeli@dogana-rks.org. 

 

VERIFIKIMI I TË DHËNAVE TË KANDIDATIT 

 

Për të përcaktuar, nëse kandidati i përzgjedhur sipas ranglistës është i përshtatshëm për t’u pranuar në 

Doganën e Kosovës, bëhet verifikim i të dhënave të paraqitura në formularin e aplikimit, 

dokumentacionit të paraqitur si dhe të dhënat, të cilat e implikojnë kandidatin në veprimtari kriminale, 

sjellje antishoqërore apo veprimtari të tjera, e që janë në kundërshtim me Kodin e Mirësjelljes së Doganës 

apo legjislacionin në fuqi. 

 

Asnjë kandidat nuk mund të punësohet në Doganën e Kosovës, pa përfunduar procesi i verifikimit. 

 

 

                LIDHJA E KONTRATËS 

 

Kandidatëve të suksesshëm do t’iu ofrohet kontratë pune si kadet doganor në Doganën e Kosovës. 

Kadeti është kandidat i pranuar në Doganë që ndjek trajnimin bazik dhe praktik (operativ) oficer doganor. 

Pas përfundimit me sukses të trajnimit bazik dhe praktik i lëshohet  kontratë pune trevjeçare e cila përfshin 

periudhën provuese gjashtëmujore në pozitën e oficerit/asistentit doganor. 

 

Nëse kadeti nuk përfundon me sukses trajnimin bazik dhe praktik , atij i ndërpritet kontrata fillestare  e 

punës si kadet doganor. 

 

Pas përfundimit me sukses të periudhës provuese gjashtëmujore OD emërohet në nivelin /gradën doganore 

OD1 deri në përfundim të plotë të pjesës tjetër të kontratës së tij fillestare trevjeçare 

NJOFTIM LIDHUR ME PAGËN  

 

mailto:personeli@dogana-rks.org

Dogana e Kosovës zbaton një skemë konkurruese të pagës për stafin e vet, koeficiente e pagesës do të jenë  

sipas Ligjit Nr.08/L-196 për Pagat për sektorin publik. Kandidatët e suksesshëm do të paguhen fillimisht 

si kadet doganor gjatë kohës së trajnimit  bazik dhe praktik operativ sipas  Klasës N9 - Koeficienti 2, 

ndërkaq gjatë periudhës provuese gjashtëmujore  do të paguhen në pozitën e oficerit/asistentit doganor 

OD, sipas  Klasës N8 - Koeficienti 4.5. 

 

Pas përfundimit me sukses të trajnimin bazik  dhe periudhës provuese,  kandidatët do të emërohet në 

gradën oficer doganor me koeficient OD1,  dhe do të paguhet në Klasën N7 - Koeficienti 6.5. 

 

TË PRITURAT E DOGANËS NGA KANDIDATËT 

 

Përveç përgjegjësive që i ka Dogana si punëdhënës, ajo pret nga kandidatët që: 
 

Të bëjnë planifikim, organizim dhe të jenë të përkushtuar duke:             

Realizuar dhe zbatuar me përpikëri planin e punës, duke vëzhguar dhe identifikuar fushat e kontrollit, 

rishikuar efektivitetin e punës dhe duke qenë të saktë në kryerjen e detyrave; 
 

Të bëjnë punë ekipore, të jenë bashkëpunues për të kontribuuar në detyrat që kërkojnë që ata të punojnë 

së bashku me të tjerët, punojnë për të arritur qëllimin e përbashkët të ekipit, të mbështesin anëtarët e 

grupit.  
 

Të bëjnë punë nën presion duke:    

Identifikuar prioritetet bazuar në një vlerësim të urgjencës, rëndësisë dhe rrezikut duke u siguruar në 

respektim të politikave dhe kornizës ligjore në fuqi, të jenë këmbëngulës në detyrat sfiduese. 

             

Të jenë proaktiv dhe të përdorin iniciativën e vet, duke: 

Ofruar dhe marrë përsipër detyra, veprime dhe përgjegjësi shtesë duke ofruar në vazhdimësi cilësi të lartë 

në punë, propozuar ide dhe ndjekin zhvillimet dhe praktikat e institucionit. 

 

Të kenë integritet duke bërë përpjekje që të:           

Jenë të gatshëm të identifikojnë se ku të tjerët nuk janë në përputhje me politikat, procesin ose kërkesat 

ligjore.  

 


